
Danz chevals de tels haubs

Gard. deus. les bisses et les cers

Que nul ocire nen porroie

Ne james apres nen corroie

Et li chevals li redit

Vaslet di moi si dex tait

Si tu me sez dire noveles

Des chevals et des puceles

Et cil qui petit fu senez

Li dit. fustes vos issi nez

Nenil fait il ce ne puet estre

Qu’ainsi puist nule rien nestre

Qui vos atorna donc issi

Vaslet ge te dirai bien qui

Dites le donc. moult volentiers

Na pas encor .v. jors entiers

Que tot cest hernois me dona

Li rois Hartus. qui ma doba

Vaslet or me di que devindrent

Li cheval. qui parci vindrent

Qui les .iii. puceles conduient

Vont il le pas. ou il senfuient

Cil li dit sire or esgardez

Le plus grand bois que vos vééz

Qui cele montaigne avirone.

La si sont notre home

La sont li hercheor ma mere

Cui la terre dona mon pere

Qui ses terres sement et ？

Et si les genz trepasserent

